
Rishikashyapaproktam Bhasmamahatmyam

ಋಷಿಕಶ್ಯಪಪ್ರೋಕ್ತಂ ಭಸ್ಮಮಾಹಾತ್ಮ್ಯಂ

(ಶಿವರಹಸ್ಯಾಂತರ್ಗತೇ ಭೀಮಾಖ್ಯೇ)
ಕಾಶ್ಯಪ ಉವಾಚ .

ಭಸ್ಮನಃ ಪಂಚನಾಮಾನಿ ಶ್ರುತಿಗೀತಾನಿ ವೈ ದ್ವಿಜ .

ವಿಭೂತಿರ್ಭಸಿತಂ ಭಸ್ಮ ಕ್ಷಾರಂ ರಕ್ಷೇತಿ ಚ ಕ್ರಮಾತ್ .. 1..

ಭಾಸಕಜ್ಞಾನದಾನೇನ ಭಸ್ಮೈತತ್ಕೀರ್ತಿತಂ ಸದಾ .

ಐಶ್ವರ್ಯದಾನಾತ್ಸಾ ಭೂತಿರ್ಭಸಿತಂ ಪಾಪನಾಶನಾತ್ .. 2..

ಕ್ಷಾರಂ ರಕ್ಷಾ ಚ ವೈ ಪಾಪಕ್ಷರಣಾದ್ರಕ್ಷಣಾತ್ತಥಾ .

ಜಾಬಾಲೈರ್ನಿತರಾಮುಕ್ತಂ ಭಸ್ಮ ಪಾಪಭಯಾಪಹಂ .. 3..

ಭಸ್ಮ ಮುಕ್ತಿಪ್ರದತ್ವಾಚ್ಚ ಪ್ರಸಾದಕರಣಂ ಮಹತ್ .

ಯೋ ಭಸ್ಮರಹಿತೋ ವಿಪ್ರಃ ಸ ಏವ ಶ್ವಪಚೋಽನ್ತ್ಯಜಃ .. 4..
ಸ ನಿತ್ಯಸೂತಕೀ ಭೂಯಾದ್ಭಸ್ಮಧಾರಣವರ್ಜಿತಃ .
ತೇನಾಧೀತಂ ತಥೈವೈಷ್ಟಂ ಜಪ್ತಂ ಸರ್ವಂ ಚ ನಿಷ್ಫಲಂ .. 5..

ಆಮನಂತಿ ಸದಾ ಭಸ್ಮ ಶ್ವೇತಾಶ್ವತರ ಶಾಖಿನಃ .
ಆಮನಂತಿ ಸದಾ ಭಸ್ಮ ಅಥರ್ವಶಿರಸಿ ಸ್ಥಿತಾಃ .. 6..
ಆಮನಂತಿ ಸದಾ ಭಸ್ಮ ಬೃಹಜ್ಜಾಬಾಲಶಾಖಿನಃ .
ಶ್ರುತಯೋ ಭಸ್ಮಮಾಹಾತ್ಮ್ಯಂ ವದಂತಿ ಬಹುಧಾ ದ್ವಿಜ .. 7..

ಮುನಯೋ ಬ್ರಹ್ಮವಿಷ್ಣ್ವಾದ್ಯಾ ಭಸ್ಮಮಾಹಾತ್ಮ್ಯವೇದಿನಃ .
ದೇವೈಃ ಸದೈವ ಸುಧೃತಂ ಭಸ್ಮೇದಂ ಪಾವನಂ ಪರಂ .. 8..

ಬ್ರಹ್ಮಣಾ ವಿಷ್ಣುನೇಂದ್ರೇಣ ಧೃತಂ ರುದ್ರೈಃ ಸದೈವ ಹಿ .

ದೇವಸ್ತ್ರೀಭಿರ್ಧೃತಂ ಭಸ್ಮ ಸರ್ವದಾ ತತ್ ತ್ರಿಪುಂಡ್ರವತ್ .. 9..

ದೇವ್ಯಾ ಚ ಗಣಪೇನೈವ ಸ್ಕಂದೇನ ಚ ಧೃತಂ ಪರಂ .

ಸ್ತ್ರೀಭಿರ್ಧಾರ್ಯಮಿದಂ ಭಸ್ಮ ಮಂಗಲಂ ತದ್ಭ್ರುವೋಽನ್ತರಾ .. 10..

ಸಭರ್ತೃಕಾಭಿಃ ಸತತಂ ಶಿವಾರಾಧನಸಾಧನಂ .

ಜ್ಞಾನಾಂಗತ್ವೇನ ಕಥಿತಂ ಸರ್ವದಾ ಪಾವನಂ ಪರಂ .. 11..

ಶಿವಪ್ರಸಾದಜನಕಂ ಭಸ್ಮಧಾರಣಮುತ್ತಮಂ .

ಶಿವಪ್ರಸಾದಜನಕಂ ತ್ರಿಪುಂಡ್ರಪರಿಧಾರಣಂ .. 15..

ಶಿರೋಲಲಾಟವಕ್ಷಸ್ಸುದೋರ್ದ್ವಯೇಯಸ್ತ್ರಿಪುಂಡ್ರಧೃಕ್ .

ಸ ಏವ ಪ್ರಿಯಕೃಚ್ಛ್ರೇಷ್ಠೋ ಮಹೇಶಸ್ಯ ಗಣೇಶ್ವರಃ .. 16..
ಭಸ್ಮನಾ ಪೂತಭಾಲೋ ಯಃ ಸ ತಪಸ್ವೀ ಸ ತು ದ್ವಿಜಃ .
ಸ ಏವ ಪ್ರೇಮಸದನಂ ಮದನಾಂತಕರಸ್ಯ ಚ .. 18..

ಭಸ್ಮಧೃಕ್ ಪೂಯತೇ ಪಾಪೈರ್ಮಹದ್ಭಿರಪಿ ಕೃತ್ಸ್ನಶಃ .
ಭಸ್ಮಭಾಲಂ ತ್ರಿಪುಂಡ್ರಾಂಕಂ ದೃಷ್ಟ್ವಾ ಭೀತೋ ಯಮಃ ಸದಾ .. 19..

ನೃಗಣಾಶ್ಚ ಪಿಶಾಚಾಶ್ಚ ಗ್ರಹಾಶ್ಚೈವ ವಿನಾಯಕಾಃ .
ತಂ ನರಂ ನೋಪಸರ್ಪಂತಿ ಸರ್ವದಾ ಭಸ್ಮಧಾರಿಣಂ .. 20..

ಭಸ್ಮಧಾರಣಮಾತ್ರೇಣ ಸದಾ ಶಾಮ್ಯಂತಿ ವೇ ಗ್ರಹಾಃ .
ಪಂಚಾಕ್ಷರೇಣಯೋ ಭಸ್ಮ ಅಭಿಮಂತ್ರ್ಯೈವ ಧಾರಯೇತ್ .. 21..

ಆರ್ದ್ರೈಃ ಶುಷ್ಕೈಸ್ತಥಾ ಪಾಪೈರ್ಮುಚ್ಯತೇ ನಾತ್ರ ಸಂಶಯಃ .
ಭಸ್ಮೈವ ಪರಮಂ ತೂರ್ಯಂ ಪಾವನಂ ಜ್ಞಾನಭಾಸಕಂ .. 22..

ಯೋ ವಿನಿಂದತಿ ಭಸ್ಮೇದಂ ಸ ನಿಂದ್ಯಾಂಯೋನಿಮಾಪ್ನುಯಾತ್ .

ಭಸ್ಮಯುಕ್ತಂ ತ್ರಿಪುಂಡ್ರಾಂಕಂ ಭೋಜಯಿತ್ವಾ ತು ಶಾಂಭವಂ .. 23..

ಸ ಭೋಜಯತಿ ಗೌರೀಶಂ ತೇನ ತುಷ್ಟೋ ಮಹೇಶ್ವರಃ .
ಪವಿತ್ರಾಣಾಂ ಪವಿತ್ರಂ ಹಿ ಭಸ್ಮೈವ ದ್ವಿಜಪುಂಗವ .. 24..

ನ ಭಸ್ಮಾತ್ (ಭಸ್ಮನಃ)ಪಾವನತರಂ ತ್ರಿಷು ಲೋಕೇಷು ವಿದ್ಯತೇ .

ನ ಭೂತ್ಯಾ(ಯೈ)ಪ್ರಮದೇತೈವ ಇತಿ ಶ್ರುತ್ಯನುಶಾಸನಂ .. 25..

ಭಸ್ಮನಾ ಪೂಜಯೇಲ್ಲಿಂಗ್ಙ್ಗಂ ತ್ರ್ಯಂಬಕೇಣ ಸ ಮುಚ್ಯತೇ .

ಸರ್ವೇಭ್ಯೋಹ್ಯಪಿ ಪಾಪೇಭ್ಯಃ ಸ ಮುಕ್ತೋಮೋಚಯನ್ಪುರಾ .. 26..

ಸ ಜೀವನ್ ಶಿವತಾಮೇತಿ ಸಾಕ್ಷಾದ್ರುದ್ರಸಮೋ ಭವೇತ್ .

ನಿತ್ಯಾಶುಚಿರಯಂ ದೇಹೋ ಭಸ್ಮನಾ ಶುಚಿ(ಶೈಚ)ಭಾಕ್ ಭವೇತ್ .. 27..

ಭಸ್ಮೈತಚ್ಚ ವಿಹಾಯೈವಮನ್ಯಪುಂಡ್ರಧರೋ ಯದಿ .

ಮುಕ್ತಿಂ ವಿಂದೇತ ಚೇತ್ತಸ್ಮಾತ್ಸಾಗರಃ ಸಂಪ್ಲವಿಷ್ಯತಿ .. 28..

ವಿಷಪಾನೇನ ನಿತ್ಯತ್ವಂ ಯದಿ ವಿಂದೇತ ಮಾನವಃ .
ಭಸ್ಮಸ್ನಾನವೀಹೀನೋಯಃ ಸ ಭವೇನ್ಮಾಯಯಾ ವೃತಃ .. 29..
ಯೋ ಭಸ್ಮಸ್ನಾನಯುಕ್ತೋ ಭವತಿ ಸುರನರೋ ಸ ದ್ವಿಜೋ ವಾಽಧಮೋ ವಾ .

ನೈವಾನ್ಯದ್ಭಗವತ್ಪ್ರಮೋದಜನಕಂ ಜ್ಞಾನಂ ಮಹತ್ಪ್ರಾಪ್ನುಯಾತ್ .. 30..

ಯೋ ಭಸ್ಮಾಭ್ಯಕ್ತದೇಹೋ ಭವತಿ ಜನಿಜರಾನಾಶಪಾಪಾದ್ವಿಹೀನಃ
ಪಾಪೈ(ಹಿತ್ವಾ)ಸ್ತಾಪಜದುಃಖಭಾಗನಿಕರಂ ಜ್ಞಾನಂ ಮಹದ್ವಿಂದತಿ .. 31..

ಭುಕ್ತ್ವಾ ಸೌಖ್ಯಮತೀವ ಶಂಕರಗಣಶ್ರೇಷ್ಠಃ ಸುರಮ್ಯಾಕೃತಿಃ .

.. ಇತಿ ಶಿವರಹಸ್ಯಾಂತರ್ಗತೇ ಋಷಿಕಶ್ಯಪಪ್ರೋಕ್ತಂ ಭಸ್ಮಮಾಹಾತ್ಮ್ಯಂ

vAvRRittashlokAH ..

Notes:

Ṛṣi Kaśyapa ಋಷಿ ಕಶ್ಯಪ delivers Upadeśa ಉಪದೇಶ (to Garuḍa ಗರುಡ) about

BhasmaMāhātmyamಭಸ್ಮಮಾಹಾತ್ಮ್ಯಂ.
He initiates by speaking about the Five Names of Bhasma i.e. BhasmaPañcanāmāni

ಭಸ್ಮಪಂಚನಾಮಾನಿ viz., Vibhūtiವಿಭೂತಿ, Bhasitaಭಸಿತ, Bhasmaಭಸ್ಮ, Kṣāraಕ್ಷಾರ,
Rakṣā ರಕ್ಷಾ, and explains the meaning of each name.

